
              1. Ներածություն

Հայտնի է, որ բնության մեջ գտնվող բոլոր մարմինները միմյանց հետ փոխազդում են տիեզերական / գրավիտացիոն/ ձգողության ուժերով:

Նյութի կառուցվածքի մոլեկուլային-կինետիկ տեսության համաձայն՝ նյութը կազմված է մասնիկներից՝ ատոմներից և մոլեկուլներից, որոնք իրենց հերթին կազմված են էլ ավելի փոքրագույն մասնիկներից, որոնց անվանում են տարրական մասնիկներ: Տարրական մասնիկներ են էլեկտրոնը, պրոտոնը, նեյտրոնը և այլն: Բոլոր տարրական մասնիկների միջև գործում են փոխադարձ ձգողության ուժեր, որոնք պայմանավորված են այդ մասնիկների զանգվածներով: Այդ  ուժերի մոդուլները որոշվում են մեզ հայտնի տիեզերական զգացողության օերնքով: Բայց այդ ուժերը անչափ փոքր են և այդ պատճառով դևանք էական դեր չեն խաղում միկրոաշխարհում:

Փորձը ցույց է տալիս, որ գրավիտացիոն փոխազդեցության ուժերը՝ տարրական մասնիկների միջև գործող միակ ուժերը չեն: Տարրական մասնիկների զգալի մասը, այդ թվում նաև պրոտոնները և էլեկտրոնները, օժտված են նաև մեկ այլ, այսպես կոչված էլեկտրամագնիսական փոխազդեցության մեջ մտնելու հատկությամբ, ապա ասում են, որ այն կրում է էլեկտրական լիցք կամ լիցքավորված է:
Թեմայի արդիականություն։ Ժամանակակից աշխարհում անհրաժեշտ է կրթել ու դաստիարակել այնպիսի անհատներ ,որոնք լինեն քննադատաբար մտածող, երևույթների միջև պատճառահետևանքային կապերը վեր հանող, կարողանան կողմնորոշվել ամենաբարդ իրավիճակներում, ազատ ու անկաշկանդ արտահայտեն սեփական կարծիքը, վստահաբար ստանձնեն որոշումներ կայացնելու պատասխանատվությունը։
Քննադատորեն մտածող մարդն ազատ ու անկաշկանդ արտահայտում է իր տեսակետը, մտքերը։ Աշխարհում տեղեկատվության սրընթաց ներհոսքի պայմաններում գլխավոր առանցքային հարց է ոչ միայն ինֆորմացիային տիրապետելը,այլև այն արժևորելը և կյանքում կիրառելը։ Այսօրվա դպրոցի առաքելությունն է ինքնուրույն մտածող սերնդի ձևավորումը։
Համամարդկային մշակույթի և գիտության կարևորագույն մասը ֆիզիկան է։ Այն ընդարձակում է մեր ունեցած պատկերացումները Տիեզերքի, նրա բաղադրիչ տարրերի և դրանց հատկությունների ու վարքի մասին։ 
Ֆիզիկայի կարևորագույն դերը մարդկային հասարակության կյանքում պայմանավորված է ժամանակակից  ֆիզիկայի գաղափարների  և հետազոտական մեթոդների հարստությամբ, բազմազանությամբ։ Ֆիզիկայում կատարված հայտնագործությունները ոչ միայն ընդարձակում են մեր գիտելիքները բնության մասին, այլև հաճախ կարևորագույն դեր են խաղում այլ գիտությունների զարգացման գործում։ Այսպես, քվանտային տեսության հայտնագործումը քիմիկոսներին թույլ տվեց ըմբռնել նյութի քիմիական կառուցվածքի և քիմիական ռեակցիաների մասին կուտակված փաստերի ողջ բազմազանությունը։ Պինդ մարմիններում ալիքների տարածման օրենքների ձևակերպումը երկրաբաններին հնարավորություն տվեց երկրի ընդերքը հետազոտելիս կիրառելերկրաշարժաբանության մեթոդները։ Ֆիզիկոսների կողմից ստեղծված գազային հոսքերի տեսությունը բացառիկ կարևոր դեր է խաղում օդերևութաբանության և օվկիանոսագիտության մեջ։
Մասնագիտական ինչպիսի գործունեություն էլ մարդը ծավալի ,ֆիզիկայից ստացած գիտելիքները նրան պետք են գալու ինչպես կենցաղային բազմաբնույթ խնդիրներ լուծելու,այնպես էլ բնության ու նրա օրենքերի մասին ընդհանուր պատկերացումներ կազմելու համար։ Հիմնական դպրոցում ֆիզիկայի առաջնահերթ խնդիրն է աշակերտներին ծանոթացնել այն երևույթներին,օրինաչափություններին և օրենքներին ,որոնք անհրաժեշտ են աշխարհի ֆիզիկական պատկերի նախնական կառուցման համար։
Ավագ դպրոցում ֆիզիկայի դասընթացի կողմից լուծվող կարևորագույն խնդիրներն են գիտական աշխարհայացքի ու մտածողության ձևավորումը և ֆիզիկայի խորացված ուսուցմամբ հոսքերում սովորողների բուհում կրթությունը շարունակելու համար անհրաժեշտ հիմքերի ապահովումը։
Հետազոտության նպատակն է ՝
1․Ուսումնասիրել աշակերտները կարողանում են արդյոք ինքնուրույն վեր հանել տիեզերական ձգողության օրենքի և Կուլոնի օրենքի հ ամանմանություններն ու տարբերությունները։
2․ Ուսումնասիրել թեմային վերաբերող առկա գիտական, գիտամեթոդական աղբյուրները՝ պարզելու հետազոտվող նյութի դրվածքը ։
Աշխատանքի խնդիրներն են ՝
1․Բացահայտել գիտելիքը վերլուծելու, սինթեզելու, համադրելու, գնահատելու, արժևորելու կարողությունների ձևավորումը հանրակրթական դպրոցում։
2․ Նկարագրել ֆիզիկայի դասերին քննադատական մտածողության զարգացման ձևավորման փուլերը։
Աշխատանքի կառուցվածքը։
Աշխատանքը բաղկացած է ներածական մասից, երկու գլուխներից, հետազոտական մասից և եզրակացությունից։
2.Կուլոնի օրենքը

Գծապատկեր.

1,  - a
2.-b

3.-d

4.-e

5.-g

7.-f

Էլեկտրադինամիկայի այն բաժինը , որն ուսումնասիրում է դադարի վիճակում գտնվող լիցքերի փոխազդեցության օրինաչափությունները , կոչվում է էլեկտրաստատիկա ։
Լիցքավորված անշարժ մարմինների փոխազդեցությունը քանակապես բնութագրում է մի օրենքով, որը 1785թ․ փորձնական ճանապարհով սահմանել է ֆրանսիացի ֆիզիկոս Շ․Կուլոնը, ուստի այդ օրենքը կրում է նրա անունը ։ Ելնելով այդ օրենքի հիմնական բնույթից , այն անվանում են նաև էլեկտրաստատիկայի հիմնական օրենք։ Կուլոնի օրենքը սահմանվում է կետային լիցքերի համար։ Լիցքը կոչվում է կետային , եթե այն կրող մարմինը տվյալ խնդրում կարելի է համարել նյութական կետ։
Իր փորձերն իրականացնելու համար Կուլոնը ստեղծեց ոլորակշեռք կոչվող սարքը։ Ոլորակշեռքը բաղկացած է ապակե անոթից, որի մեջ բարակ առաձգական մետաղալարից կախված է մեկուսիչ լծակը։ Լծակի մի ծայրին ամրացված է ոսկու բարակ շերտով պատված հաղորդիչ գնդիկը, իսկ մյուս ծայրին հակակշիռը՝ լծակը հորիզոնական դիրքում հավասարակշռելու համար։ Ապակե անոթը սարքը պաշտպանում է օդի պատահական հոսանքների ազդեցությունից ։ Մետաղալարի  վերին ծայրին ամրացված է նրա ոլորման անկյունը չափող գործիքի պտտվող g գլխիկին։ Սարքի ներսում գտնվում է d գնդիկի չափի ևս մեկ հաղորդիչ f գնդիկ , որը մեկուսիչ ձողով անշարժ ամրացված է ոլորակշեռքի կափարիչին։ Ապակե անոթի պատին , c լծակի հարթության մեջ գտնվող h սանդղակի միջոցով որոշվում է d
և f գնդիկների փոխազդող լիցքերի հեռավորությունը։
Նույն նշանի լիցքերով լիցքավորելիս d և f գդիկները վանում են միմյանց , և c լծակը պտտվում է ոլորելով b մետաղալարը։ d և f գնդիկներն իրարից որոշակի հեռավորության վրա պահելու համար անհրաշժեշտ է g գլխիկի օգնությամբ մետաղալարը որոշակի անկյամբ պտտել հակառակ ուղղությամբ։ Չափելով այդ անկյունը՝ կարելի է որոշել գնդիկների փոխազդեցության ուժերի մոդուլը ։ Անփոփոխ թողնելով գնդիկների լիցքը և չափելով նրանց փոխազդեցության ուժերի մոդուլը տարբեր հեռավորությունների դեպքում՝ Կուլոնը նկատեց, որ լիցքերի փոխազդեցության ուժերի F մոդուլը հակադարձ համեմատական է նրանց r հեռավորության քառակուսուն ՝ F~1/ r²:
Ավելի դժվար էր պարզել, թե փոխազդեցության ուժերի մոդուլն ինչպես է կախված փոխազդող լիցքերի մեծություններից, քանի որ այն ժամանակ դեռևս գոյություն չուներ լիցքի միավոր, և պարզ չէր, թե ինչպես կարելի է չափել լիցքը։ Սակայն Կուլոնը հնարամտորեն շրջանցեց այդ դժվարությունը։ 
Նա կամ գնդիկը հպում էր նույնպիսի չլիցքավորված հաղորդիչ գնդիկի ,որին չէր անցնում սկզբնական լիցքի կեսը։ Նման եղանակով նա  կարողանում էր լիցքը  փոքրացնել 2 , 4 և ավելի անգամ։     Փոփոխելով
գնդիկների լիցքերը ՝ Կուլոնը նկատեց, որ փոխազդեցության ուժերի մոդուլն ուղիղ համեմատական է յուրաքանչյուր լիցքի մոդուլին, հետևաբար, նրանց մոդուլների արտադրյալին․
F~ Iq1IIq2I
Միավորելով փորձերից ստացվող այս երկու արդյունքները ՝ Կուլոնը հայտնաբերեց հետևյալ կախումը՝
F~ Iq1IIq2I/ r²
Համեմատականության նշանը արտահայտության մեջ կարող ենք փոխարինել հավասարման նշանով ՝ ներմուծելով համեմատականության գործակից․
F=k Iq1IIq2I/ r²
Լիցքերի փոխաղդեցության ուժերը կախված են նաև այն միջավայրի հատկություններից  որում գտնվում են լիցքերը։  Կուլոնի փորձերում որպես միջավայր հանդես էր գալիս օդը։Փորձերը ցույց են տալիս ,որ օդը շատ քիչ աղդեցություն է թողնում փոխազդեցության վրա։ ԼԻցքավորված մարմինների փոխազդեցության ուժերն օդում գրեթե նույնն է, ինչ որ վակուումում։Փորձով հեշտ է հայտնաբերել նաև,որ փոխազդեցության ուժերն ուղղված են լիցքավորված կետային մարմինները միացնող ուղղի երկայնքով այնպես, որ նույնանուն լիցքերն իրար վանում են , տարանուն լիցքերը ձգում են։
Հաշվի առնելով այս հանգամանքը՝ Կուլոնի օրենքը կարող ենք ձևակերպել այսպես․
Վակուումում երկու անշարժ կետային լիցքեր փոխազդում են այնպիսի ուժերով, որոնք ուղղված են լիցքերը միացնող ուղղի երկայնքով, որոնց մոդուլն                                             ուղիղ համեմատական է լիցքերի մոդուլների արտադրյալին հակադարձ                            համեմատական՝ նրանց հեռավորության քառակուսուն։

Այն, որ լիցքերի փոխազդեցության ուժերը պետք է ուղղված լինեն լիցքերը միացնող ուղղի երկայնքով, բխում է նաև խնդրի համաչափությունից։ Իրոք, երկու լիցքերի փոխազդեցության դեպքում տարածության մեջ միակ ընտրված ուղղությունը,որը համարժեք չէ մյուսներին,լիցքերը միացնող ուղիղն է, որով և ուղղված են նրանց փոխազդեցության ուժերը։ Այսպիսով՝ լիցքերի կուլոնյան փոխազդեցության ուժերն ունեն կենտրոնական բնույթ և,քանի որ կախված են միայն փոխազդող լիցքերի
հեռավորությունից․ հետևաբար պոտենցիալային են։
Կուլոնի օրենքն արտահայտող բանաձևում համեմատականության գործակիցն ունի հետևյալ ֆիզիկական իմաստը։Այն թվապես հավասար է միավոր հեռավորության վրա գտնվող միավոր լիցքերի փոխազդեցության ուժերի մոդուլին։ գործակցի արժեքը կախված է միավորների ընտրությունից և որոշվում է փորձնական եղանակով ։
Կուլոնի օրենքը համեմատելով տիեզերական ձգողության օրենքի հետ ՝ մեծ նմանություն ենք տեսնում։ ԵՎ էլեկտրաստատիկ,և գրավիտացիոն փոխազդեցության ուժերն ուղիղ համեմատական են կետային մարմինների փոխազդեցության պատճառ հանդիսացող, մի դեպքում լիցքերի, մյուս դեպքում՝ զանգվածների արտադրյալին և հակադարձ համեմատական են հեռավորության քառակուսուն։ Երկու ուժերն էլ ուղղված են փոխազդող կետային մարմինները միացնող ուղղով։Սակայն փոխազդեցության այս երկու տեսակներն ունեն նաև էական տարբերություններ։Գրավիտացիոն ուժերը միշտ ձգողական բնույթի են ,մինչդեռ էլեկտրաստատիկ ուժերը կարող են լինել ինչպես ձգողական բնույթի, այնպես էլ վանողական բնույթի։ Էլեկտրաստատիկ փոխազդեցության ուժերը շատ ավելի հզոր են, քան գրավիտացիոն ուժերը։
Կուլոնի օրենքը ճիշտ է ոչ միայն կետային լիցքերի համար,այլև լիցքավորված գնդային մարմինների համար , որոնց լիցքերը համաչափորեն են բաշխված նրանց ամբողջ ծավալում կամ մակերևույթին։ Այդ դեպքերում որպես մարմինների հեռավորություն պետք է հասկանալ գնդերի կենտրոնների հեռավորությունը ։
Եթե փոխազդող լիցքավորված մարմինները ունեն կամայական ձև և չեն կարող դիտարկվել որպես կետային լիցքեր ապա նրանց էլեկտրաստատիկ փոխազդեցության ուժերի հաշվարկը բարդ մաթեմատիկական խնդիր է ։Այդ ուժերի որոշման համար մարմիններից յուրաքանչյուրը պետք է դիտել որպես կետային լիցքերի համակարգ,գտնել տարբեր մարմիններին պատկանող կետային լիցքերի յուրաքանչյուր զույգի փոխազդեցության ուժերը և հաշվել յուրաքանչյուր մարմնին կիրառված բոլոր ուժերի համազորը։
Կուլոնի մահվանից 73 տարի անց Մաքսվելը հրատարակեց Հենրի Կավենդիշի մինչ այդ բոլորին անհայտ արխիվը ։Որքան մեծ եղավ գիտնականների զարմանքը,երբ պարզվեց որ լիցքերի փոխազդեցության օրենքը Կուլոնից դեռ 14 տարի առաջ հայտնագործել է Կավենդիշը։ Անգլիացի միայնակ, հարուստ լորդը չէր սիրում հրատարակել իր աշխատանքները և գիտությամբ զբաղվում էր միայն հաճույքի համար։Կավենդիշի լռության պատճառով էլեկտրաստատիկայի հիմնական օրենքը պատմության մեջ ընդմիշտ մտավ ոչ թե նրա , այլ Կուլոնի անվամբ։
3. Էլեկտրական դաշտ
էլեկտրական դաշտը որպես մատերիայի հատուկ ձև։Հեռավոր իրադարձությունների մասին ազդանշանները մենք միշտ ստանում ենք միջավայրի միջոցով։Օրինակ հեռախոսային կապը իրագործվում է էլեկտրական հաղորդալարերի միջոցով,ձայնի հաղորդումը որոշ հեռավորության վրա կատարվում է օդում տարածվող ձայնային ալիքների միջոցով։ Քանի որ ազդանշանի առաջանալը միշտ էլ իրենից ներկայացնում է մատերիական երևույթ ,ապա նրա տարածումը , որը կապված է էներգիան մեծ տարածության մի կետից մյուսը փոխանցվելու հետ, կարող է տեղի ունենալ միայն մատերիական միջավայրում։
Ազդանշանի հաղորդմանը մասնակցում է միջանկյալ միջավայրը։ Այս եզրակացության կարևորագույն հիմնավորումը կայանում է նրանում, որ ազդանշանը իր աղբյուրից որոշ հեռավորության վրա գտնվող դիտորդին է հասնում վերջավոր արագությամբ,որի մեծությունը կախված է միջավայրի հատկություններից։ Օրինակ,ձայնը օդում տարածվում է մոտավորապես 330մ/վ արագությամբ։
Եթե բնության մեջ գոյություն ունենային այնպիսի երևույթներ, որոնց ժամանակ ազդանշանների տարածման արագությունն անվերջ մեծ լիներ,այսինքն ազդանշանը ակնթարթորեն հաղորդվեր մի մարմնից մյուսին ,ապա դա կնշանակեր , որ մարմինները կարող են մեկը մյուսի վրա ազդել հեռավորության վրա նաև նրանց միջև մատերիայի բացակայության դեպքում։ Մարմինների այդպիսի ազդեցությունը մեկը մյուսի վրա ֆիզիկայում անվանում են հեռազդեցություն։Իսկ երբ մարմիններն ազդում են մեկը մյուսի վրա նրանց միջև եղած մատերիայի միջոցով,նրանց փոխազդեցությունն անվանում են մերփազդեցություն։ Հետևապես, մերձազդեցության ժամանակ մարմինն անմիջականորեն ազդում է մատերիական միջավայրի վրա, իսկ այդ միջավայրն արդեն ազդում է այլ մարմնի վրա։  

Որոշ ժամանակ է պահանջվում, որպեսզի մի մարմնի ներգործությունը մյուսի վրա հաղորդվի միջանկյալ միջավայրով , քանի որ միջանկյալ միջավայրում ընթացող ցանկացած պրոցեսներ մի կետից մյուսին են հաղորդվում վերջավոր և միանգամայն որոշակի արագությամբ։ 
Մերձազդեցության տեսության մաթեմատիկական հիմնավորումը տվել է անգլիացի ականավոր գիտնական Դ․ Մաքսվելը։Քանի որ բնության մեջ ակնթարթորեն տարածվող ազդանշաններ գոյություն չունեն, հետագայում մենք հետևելու ենք մերձազդեցության տեսությանը:
Որոշ դեպքերում ազդանշանների տարածվելը կատարվում է նյութի միջոցով․ օրինակ ձայնի տարածումն օդում։ Այլ դեպքերում նյութը ազդանշանների հաղորդմանն անմիջականորեն չի մասնակցում․ օրինակ լույսը Արեգակից Երկիր հասնում է անօդ տարածության միջոցով։Հետևապես, մատերիան գոյություն ունի ոչ միայն նյութի ձևով։ Այն դեպքերում , որբ մարմինների ազդեցությունը մեկը մյուսի վրա կարող է կատարվել անօդ տարածության միջոցով, այդ ազդեցությունը հաղորդող մատերիական միջավայրն անվանում են դաշտ։Այսպիսով մատերիան գոյություն ունի նյութի ձևով և դաշտի ձևով։Դաշտերը կարող են լինել տարբեր տեսակի , նայած թե ինչ բնույթ ունեն այդ մարմինների փոխազդեցության ուժերը։ Այն դաշտը, որը մի մարմնի ազդեցությունը մյուսի վրա հաղորդում է տիեզերական ձգողության օրենքին համապատասխան ,կոչվում է ձգողության դաշտ։ Այն դաշտը , որը մի անշարժ էլեկտրական լիցքի ազդեցությունը մի այլ անշարժ լիցքի վրա հաղորդում է Կուլոնի օրենքին համապատասխան , կոչվում է էլեկտրաստատիկ կամ էլեկտրական դաշտ։
Փորձը ցույց է տվել, որ էլեկտական ազդանշաններն անօդ տարածության մեջ տարածվում են շատ մեծ, բայց վերջավոր արագությամբ,որը հավասար է մոտավորապես 300000կմ/վ։ Դա ապացուցում է , որ էլեկտրական դաշտը նույնպիսի ֆիզիկական ռեալություն է, ինչպես և նյութը։Դաշտի հատկությունների ուսումնասիրությունը թույլ տվեց իրագործել էներգիայի հաղորդումը հեռավորության վրա դաշտի միջոցով և այն օգտագործել մարդկության կարիքների համար։ Օրինակ կարող է ծառայել ռադիոկապի, հեռուստատեսության , լազերների աշխատանքի համար։ Սակայն դաշտի շատ հատկություններ վատ են ուսումնասիրված կամ դեռևս անհայտ են։ Դաշտի ֆիզիկական հատկությունների և դաշտի ու նյութի փոխազդեցության ուսումնասիրությունը ժամանակակից ֆիզիկայի կարևորագույն գիտական պրոբլեմներից մեկն է ։
Երբ դաշտը հետազոտում են փորձնական լիցքով, ապա ընդունում են, որ նրա երկայությունից հետազոտվող դաշտը չի աղավաղվում։ Դա նշնակում է , որ փորձնական լիցքի մեծությունը պետք է շատ փոքր լինի դաշտ ստեղծող լիցքերի համեմատությամբ։ Պայմանավորվել են որպես փորձնական լիցք օգտագործել դրական լիցքը։
 Կուլոնի օրենքից հետևում է, որ էլեկտական լիցքերի միջև եղած հեռավորությունը մեծացնելու դեպքում նրանց փոխազդեցության ուժի բացարձակ մեծությունը նվազում է, բայց իսպառ չի չքանում, դա նշանակում է, որ տեսականորեն էլեկտրական լիցքի դաշտը տարածվում է մինչև անսահմանություն։ Սակայն գործնականորեն ընդունում ենք որ դաշտ կա միայն այնտեղ, որտեղ նկատելի ուժ է ազդում փորձնական լիցքի վրա։
 Նշենք, որ լիցքի շարժման ժամանակ նրա հետ միասին շարժվում է նաև նրա դաշտը։Երբ լիցքը այնքան է հեռանում, որ տարածության որևէ կետում էլեկտրական ուժն այլևս չի ազդում փորձնական լիցքի վրա, ասում ենք, որ դաշտը չքացել է, թեև իրականում նա տեղափոխվել է տարածության այլ կետեր։
4.Կուլոնի օրենքի կիրառելիության սահմանները
Բնության մեջ հանդիպող փոխազդեցություններն իրենց բնույթով չորսն են ․ գրավիտացիոն, էլեկտրամագնիսական, միջուկային, թույլ։ Մեր այս ուսումնասիրությունը վերաբերվում է էլեկտրամագնիսական փոխազդեցություններին։ Մարմինների էլեկտրամագնիսական փոխազդեցության վարքն իմանալու համար անհրաժեշտ է օգտվել այնպիսի հիմնարար օրենքից, ինչպիսին է Նյուտոնի գրավիտացիոն փոխազդեցության օրենքն է, իսկ մինչ այդ պետք է պարզել, թե մասնիկների որ հատկությամբ է պայմանավորված նրանց մասնակցությունը այդ նոր փոխազդեցության մեջ։
Եթե մասնիկներն ընդունակ են էլեկտամագնիսական փոխազդեցության , ապա ասում ենք ,որ նրանք օժտված են էլեկտրական լիցքով։ Հետևաբար կարող ենք ասել լիցքը մասնիկի էլեկտական փոխազդեցության մեջ մտնելու հատկությունն է։Բոլոր լիցքավորված մասնիկները բաժանվում են 2 դասի՝ դրական և բացասական , ընդ որում նույն նշանի լիցքերն իրար վանում են , իսկ տարբեր նշանի լիցքերն իրար ձգում են Էլեկտրական լիցքը չի կարող անվերջ փոքր լինել։ Ամենափոքր լիցքը, որ գոյություն ունի բնության մեջ , տարրական լիցքն է ։Բացասական տարրական լիցք ունի էլեկտոնը Դրական տարրական լիցք ունի պրոտոնը , ջրածնի ատոմի միջուկը։ Պարզելով այն հարցը, թե մարմինների որ հատկություններով են պայմանավորված էլեկտրամագնիսական փոխազդեցությունները, կարող ենք անցնել այդ փոխազդեցությունների քանակական օրենքների ուսումնասիրությանը։ Էլեկտրադինամիկայի այն բաժինը որի ուսումնասիրության առարկան տվյալ համակարգում անշարժ լիցքերի փոխազդեցություններն են, կոչվում է էլեկտրաստատիկա։ Էլեկտրաստատիկայի հիմնական օրենքը երկու անշարժ կետային լիցքերի փոխազդեցության օրենքը 1785թ փորձնական եղանակով հայտնաբերել է ֆրանսիացի ֆիզիկոս Կուլոնը։
Այն, որ այդ փոխազդեցության ուժը պետք է ուղղված լինի երկու լիցքերը միացնող ուղղի երկայնքով և ոչ այլ կերպ, կարելի է կռահել՝ ելնելով համաչափությունից։ Իրոք տարածության մեջ բոլոր հնարավոր ուղղություններից որով կարելի է ուղղել լիցքի վրա ազդող ուժը,գոյություն ունի միայն մեկը, որը գերադասելի է մյուսներից, երկու լիցքերը միացնող ուղիղն է։ Մյուս բոլոր ուղղությունները համարժեք են, հետևաբար՝ հենց այդ նշված ուղղով էլ պետք է ուղղված լինի կուլոնյան ուժը։
Կուլոնի բանաձևի ճշտության համար պահանջվում է, որ միջավայրը որտեղ փոխազդում են լիցքերը, լինի համասեռ, իզոտրոպ և անսահման։ 
Միջավայրի համասեռ լինելը նշանակում է, որ նրա հատկությունները նույնն են բոլոր կետերում:

Իզոտրոպությունը՝ նշանակում է որ միջավայրի հատկությունները նույնն են բոլոր ուղղություններով։
  Միջավայրի անսահման լինելու պահանջը նշանակում է, որ միջավայրի չափերը շատ ավելի մեծ պետք է լինեն փոխազդող լիցքերի հեռավորությունից ։
Նկատենք,  որ Կուլոնի օրենքը  ճիշտ է միայն կետային լիցքերի   փոխազդեցության
ժամանակ, այսինքն՝ այնպիսի լիցքավորված մարմինների դեպքում, որոնք ունեն անվերջ փոքր չափեր։ Միայն այդ դեպքում լիցքերի հեռավորությունն ունի որոշակի, միարժեք իմաստ , և միայն այդ դեպքում լիցքավորված մարմինների փոխազդեցությունը պայմանավորված չէ նրանց ձևով։ Իհարկե անվերջ փոքր արտահայտությունն այս դեպքում, ինչպես և միշտ ֆիզիկայում, պետք է հասկանալ բառի ոչ զուտ մաթեմատիկական իմաստով։ Ֆիզիկայում անվերջ փոքր մեծությունը բավական փոքր մեծություն է մեկ այլ մեծության համեմատ։
Կուլոնի օրենքի ձևակերպման մեջ կետային լիցքեր ասելով հասկացվում է նրանց չափերի բավական փոքրություն ՝ համեմատած նրանց հեռավորության հետ։
 Բավական այն իմաստով որ մարմինների միջև տվյալ հեռավորության դեպքում նրանց փոխազդեցության ուժը չափման տրված ճշտության սահմաններում արդեն չի 
փոխվում նրանց չափերի հետագա փոքրացման և ձևի կամավոր փոփոխության դեպքում։ Հետևաբար՝ կետային լիցքը կարող է պարունակել շատ մեծ քանակությամբ առանձին էլեկտրոններ և պրոտոններ։ Ոչ կետային լիցքերը նույնպես միմյանց հետ փոխազդում են, բայց նրանց փոխազդեցության ուժը արդեն չի կարելի անմիջապես որոշել Կուլոնի բանաձևի օգնությամբ։
Քննարկենք հետևյալ փորձը։ Ապակե ձողը շփենք մետաքսով և  մոտեցնենք թղթի փոքրիկ կտորներին։ Վերջիններս ձգվում են դեպի ձողը։ Դրանով իսկ ապացուցվում է, որ ապակե ձողը էլեկտրականացվել է ։
Հարց է առաջանում, չի հակասում արդյոք այս փորձը Կուլոնի օրենքին։ Չէ որ թղթի կտորները լիցքավորված չեն։ Իսկ եթե մարմնի լիցքը 0 է , ապա ըստ Կուլոնի օրենքի, այդ մարմնի փոխազդեցության ուժը որևէ այլ մարմնի այդ թվում լիցքավորված ապակե ձողի հետ 0 է ։ Հակասություն չկա։ Կուլոնի օրենքը ճիշտ է միայն և միայն կետային լիցքերի դեպքում։ Կամայական չափերի որևէ չեզոք մարմին, որն անհամասեռ էլեկտրաստատիկ դաշտում է ,  0 լիցքով կետային լիցք չէ։
Էլեկտրաստատիկ ինդուկցիայի հետևանքով A աղբյուրի ազդեցությամբ, որը, որոշկիության համար , ենթադրենք ՝ լիցքավորված է դրականորեն, B չեզոք մարմնի վրա տեղի է ունենում լիցքերի վերաբաշխում։ Մարմինը դառնում է դիպոլ։ Նրա վրա դրական և բացասական լիցքերը հավասար են, բայց վերջիններն ավելի մոտ են  A մարմնին,                     և քանի որ  A  մարմնի  լիցքերի դաշտն անհամասեռ է, A մարմնի հետ  նրանց փոխազդեցության ուժը գերազանցում է դրական լիցքերի հետ A մարմնի փոխազդեցության ուժը։ Դրա հետևանքով էլ B  մարմինը ձգվում է դեպի  A մարմինը։ 

 Լիցքերի վերաբաշխումը B մարմնի վրա հնարավոր եղավ միայն և միայն այն պատճառով , որ B մարմինն ունի վերջավոր չափեր։
Հետևաբար տվյալ դեպքում A մարմնի չափերն էապես ազդում են B մարմնի հետ փոխազդեցության վրա։ Իսկ եթե դա այդպես է, B ապա մարմինը կետային լիցք չէ, և Կուլոնի օրենքը նրա նկատմամբ կիրառելի չէ։ Տվյալ դեպքում որքան էլ փոքր լինեն B մարմնի չափերը A մարմնից ունեցած հեռավորությունից,  միևնույնն է այն կետային լիցք լինեն չի կարող։
                           5.Վենի դիագրամ
Վենի դիագրամը կառուցվում է երկու և ավելի շրջանաձև պատկերների միջոցով, որոնք հատման մեծ մակերես ունեն կենտրոնում։ Այս դիագրամը կարելի է օգտագործել գաղափարները միմյանց հակադրելու կամ դրանց ընդհանրություններըցույց տալու նպատակով։ Եթե փորձենք համեմատել Վենի դիագրամը T –աձև աղյուսակի հետ ակնհայտ կլինի , որ Վենի դիագրամով հստակ առանձնացվում և կարևորվում են երկու կամ երեք հասկացությունների ընդհանրությունները և շեշտվում են յուրաքանչյուրի բնորոշ առանձնահատկությունները։  Սա ևս անհատապես կամ խմբով ՝հաճախ արդյունավետ է զույգերով,կատարվող վարժություն է, որը տեղեկատվության մեծ և մանրամասն պաշար չի պարունակում, չնայած կարևոր է նշել այն հանգամանքը, որ ընդհանրություններն ու առանձնահատ- կությունները որոշելիս աշակերտներից պահանջվում է ընդգրկուն ձևակերպումներ գրառել։ Երբեմն, այնուամենայնիվ, դիագրամի շրջանաձև տարածքները կամ ընդհանրությունների համար նախատեսված հատման մասը չեն բավարարում մտքերը լիարժեք գրի առնելու համար։ Սա չպետք է խանգարի տեխնիկան կիրառելիս ծնված բոլոր մտքերը գրանցելուն։ Այս դեպքում Վենի դիագրամը կարող է փոքր-ինչ այլգծապատկերով հանդես գալ ։  Ասենք այսպիսի։
Տիեզերական ձգողության օրենք
Կուլոնի օրենք
Ձգողություն Համ․ գործակից G m-ը դրական է

Ձգողություն և վանողություն
Համ․ գործակից K
q-դրական և բացասական
Գրավիտացիոն ուժն ուղիղ համեմատական է զանգվածների արտադրյալին F~m 1 m2:

Կուլոնյան ուժն ուղիղ համեմատական է լիցքերի մոդուլների արտադրյալին                F~ Iq1IIq2I :

 Ուժը հակադարձ համեմատական է հեռավորության քառակուսուն F~1/r²:
Երկու ուժերն էլ կենտրոնական են:
6.Փորձարարական մաս

Թեստ
1․Ձևակերպել Կուլոնի օրենքը:

2․Ինչ բնույթ ունի կուլոնյան ուժը:
3․ԻՆչպես է Կուլոնի ուժը կախված զանգվածից: 
4․Ինչպես է Կուլոնի ուժը կախված հեռավորությունից:
5.Եթե 1-ին լիցքը մեծացնենք 5անգամ, 2-րդ լիցքը մեծացնենք 8անգամ, հեռավորությունը մեծաց-նենք 2 անգամ, ինչպես կփոխվի ուժը։
6. Ինչպես կփոխվի 2 անշարժ կետային լիցքերի փոխազդեցության ուժի մեթոդը, եթե նրանց միջև հեռավորությունը մեծացնենք n անգամ:
7. Կփոխազդեն արդյոք էլեկտրական լիցքերը Լուսնի վրա, որտեղ մթնոլորտը բացակայում է:

 SHAPE  \* MERGEFORMAT 



7.Եզրակացություն
Թեստը տրվել է 10- րդ դասարանում Վենի դիագրամի միջոցով Կուլոնի օենքի և տիեզերական ձգողության օրենքի համանմանությունը և տարբերությունը  բացատրելուց հետո։
Աշակերտների 11% -ը ստացել է 4-5 միավոր, 25 %-ը ստացել է 6-7 միավոր, 64%-ը ստացել է 8-9 միավոր։Արդյունքները ամփոփելուց հետո պարզ դարձավ , որ Վենի դիագրամով հաջողվեց Կուլոնի օրենքի և գրավիտացիոն օրենքի հակադրությունները միմյանց հետ ճիշտ ձևով վեր հանել և ընդհանրությունները ցույց տալ։ Այսինքն, քանի որ ուսուցման մեթոդն ուսուցման գործընթացում ուսուցչի և սովորողների փոխազդեցությունն արտացոլող մոտեցումների և հնարների համախումբ է ,ուստի նրանց ճիշտ ընտությունը կհանգեցնի ցանկալի արդյունքի։
8.Գրականություն
1․Է․ Ղազարյան -Ֆիզիկա և աստղագիտություն
2․Լ․Ժդանով -Ֆիզիկա մԻջնակարգ մասնագիտական ուսումնական հաստատությունների համար
 3․ Ն․ Եվգաֆովա –Ֆիզիկայի դասընթաց
4․ Է․ Ղազարյան –Պարզ ֆիզիկան բարդ երևույթներում
5. Ֆիզիկայի շտեմարան 1

